
Pa. Nr. 08-83 

 

Komisioni për Mbrojtjen e Konkurrencës në bazë të nenit 28 dhe nenit 19 paragrafi (1) pika 2) 

të Ligjit për Mbrojtjen e Konkurrencës (“Gazeta zyrtare e Republikës së Maqedonisë” nr. 

145/10, 136/11, 41. /2014, 53/ 16 dhe 83/18), dhe duke vepruar në bazë të njoftimit të 

përqendrimit të parashtruar nga i cili VDL Bus dhe Coach Holding B.V. (VDL Bus & Coach 

Holding B.V.), me seli të regjistruar në Hoevenweg 1, 5652 AVV Ajndhoven, Holandë, 

nëpërmjet Bozhidar Millosheviçit nga Shkupi, në seancën e mbajtur më 22.05.2024, solli 

 

AKTVENDIM 

 

1.Vërtetohet se përqendrimi me të cilin VDL Bus dhe Coach Holding B.V. (VDL Bus & Coach 

Holding B.V.), me seli të regjistruar në Hoevenweg 1, 5652 AVV Ajndhoven, Holandë do të 

fitoj kontrollin mbi disa pjesë dhe mjete që i përkasin Immoroc NV, me seli të regjistruar në 

Bernard Van Hoolstraat 61, 2500 Lier, Belgjikë, Van Hool NV, me seli të regjistruar në Bernard 

Van Hoolstraat 58, 2500 Lier, Belgjikë, dhe shoqëritë e tyre të lidhura, nëpërmjet blerjes së 

pjesëve dhe mjeteve, edhe pse është në kuadër të dispozitave të Ligjit për mbrojtjen e 

konkurrencës, nuk do të ketë  për pasojë parandalimin, kufizimin ose çrregullimin  e 

konsiderueshëm të konkurrencës efektive të tregut ose pjesës së tij thelbësore, sidomos si 

rezultat i formimit apo forcimit të pozitës dominuese të pjesëmarrësve dhe si i tillë është në 

përputhje me dispozitat e Ligjit të mbrojtjes së konkurrencës në kuptim të nenit 19 paragrafi 

(1) pika 2) të Ligjit për mbrojtjen e konkurrencës. 

 

 

2. Parashtruesi i njoftimit për përqendrim obligohet që për njoftimin për përqendrim të 

paguaj  taksë administrative në shumë prej 6.000,оо denarë. dhe për aktvendimin në shumën 

prej 30.000,оо denarë, sipas numrit tarifor 34 të Ligjit për taksa administrative ( Gazeta 

zyrtare e Republikës së Maqedonisë nr. 17/93, 20/96, 7/98, 13/01, 24/03, 19/04, 61/04 dhe 

95/05, 7/06, 70/06, 92/07, 88/08, 130/08, 6/10, 145/10. 17/11) në llogarinë e Buxhetit të 

Republikës së Maqedonisë së Veriut nr. 100000000063095, llogarinë e pagesës 840…..03161, 

shifrën e  të ardhurave dhe programin 72231300. 

 

3. Padia për ngritjen e kontestit administrativ nuk e prolongon përmbarimin e aktvendimit. 

 

 

Arsyetim  

Në përputhje të nenit 15 të Ligjit për Mbrojtjen e Konkurrencës (në tekstin e mëtutjeshëm: 

Ligji), më 02.05.2024, e plotësuar më 07.05.2024, te Komisioni për Mbrojtjen e Konkurrencës 

(në tekstin e mëtejmë: Komisioni), është dorëzuar njoftim i përqendrimit nga VDL Bus dhe 



Coach Holding B.V. (VDL Bus & Coach Holding B.V.), me seli të regjistruar në Hoevenweg 1, 

5652 AVV Ajndhoven, Holandë, me të cilin VDL Bus dhe Coach Holding B.V. do të fitojë 

kontrollin mbi disa pjesë dhe mjete që i përkasin Immoroc NV, me seli të regjistruar në 

Bernard Van Hoolstraat 61, 2500 Lier, Belgjikë, Van Hool NV, me seli të regjistruar në Bernard 

Van Hoolstraat 58, 2500 Lier, Belgjikë, dhe shoqëritë e tyre të lidhura, nëpërmjet blerjes së 

pjesëve dhe mjeteve. 

Grupi VDL synon (nëpërmjet Parashtruesit - VDL Bus dhe Coach Holding B.V.) të fitojë 

kontrollin mbi pjesët dhe mjetet e mëposhtme: 

- Shoqëria për prodhim, tregti dhe shërbime VAN HOOL MACEDONIA SHPKNJP 

Ilinden, me seli në ul. 102, blloku 16/TIRZ, BunarXHik, Shkup, Republika e Maqedonisë 

së Veriut dhe e regjistruar me NUAS 6769500. Van Hool Macedonia SHPKNJP 

aktualisht është një shoqëri e varur në pronësi të plotë të Immoroc NV; 

- mjete të caktuara në formën e tokës të vendosura në Tenesi, Shtetet e Bashkuara të 

Amerikës, (përfshirë detyrimet e subvencioneve që pasojnë ) në pronësi të Van Hool 

US Real Estate LLC (Van Hool US Real Estate LLC) dhe mjete të tjera (të tilla si pjesë; 

aktive jo-materiale; kallëpe dhe mjete që lidhen me prodhimin e autobusëve etj.) që i 

përkasin Grupit Van Hool („Mjetet e synuara“); dhe 

- 38.5% të pjesëve në ABC Bus Compani Inc (ABC Bus Company Inc), me seli të 

regjistruar në 1506 NVV  rruga 30 , Faribaut, Minesora, 550021, aktualisht në pronësi 

të Van Hool. 

 

Komisioni filloi shqyrtimin e Njoftimit nga dita e pranimit të tij dhe në bazën e të dhënave të 

paraqitura në Njoftimin për përqendrim ,  shtojcat dhe anekset e tyre, konstatoi si në vijim: 

 

 

Aktivitetet themelore të biznesit të ndërmarrjeve  të përfshira: 

VDL Bus and Coach Holding BV është një shoqëri për qëllime të veçanta e themeluar nga VDL 

Groep BV. (VDL Groep BV), shoqëria përfundimtare udhëheqëse e grupit të shoqërive VDL 

(„Grupi VDL “). 

Grupi VDL zhvillon dhe prodhon një numër të madh produktesh industriale, nga pjesët deri te 

produktet e gatshme të avancuara, me mbi 16,000 punonjës në 19 vende. Grupi përfshin më 

shumë se 100 shoqëri që bashkëpunojnë ngushtë, secila me specialitetin e vet. 

Divizioni i autobusëve dhe autobusëve turistikë (coach) përbëhet nga autobusë turistikë, 

autobusë të transportit publik, module shasi, autobusë të përdorur dhe autobusë mini dhe 

midi. Sektori i mallrave të gatshme është i gjerë: sistemet e pezullimit për industrinë e 

automobilave, sistemet e automatizimit të prodhimit, sistemet teknike të ngrohjes, ftohjes 

dhe hapësirës ajrore, sistemet për industrinë e naftës, gazit dhe petrokimike, kutitë diellore 

dhe çati, pajisjet e menaxhimit të kontejnerëve, sistemet e sektorit bujqësor, makina për 



prodhimin e purove dhe ambalazheve, sisteme të prodhimit të mediave optike dhe sisteme 

mjekësore. 

Grupi VDL nuk ka prezencë të regjistruar në Republikën e Maqedonisë së Veriut dhe ka 

realizuar vetëm shitje margjinale në tregun e maqedonisë në vitet e kaluara. 

Immoroc NV, Van Hool NV dhe shoqëritë e tyre të lidhura – Grupi Van Hool, projekton, 

prodhon dhe shet autobusë turistikë (coach), automjete të transportit publik dhe automjete 

industriale për tregun botëror dhe ofron shërbime të ndryshme për automjete të tilla. 

Shumica e autobusëve, autobusëve turistikë dhe automjeteve industriale janë bërë tërësisht 

nga Van Hool, me komponentë kryesorë si motorët, boshtet, kutitë e marsheve, bateritë 

tërheqëse, linjat e drejtimit nga Cummins, Accelera (ish Siemens), DAF, CATL, ZF, Knorr 

Bremse, Kiepe Electric etj. Një pjesë e prodhimit përfshin prodhimin e trupave të autobusëve 

dhe autobusëve turistikë në shasi të veçanta autobusësh nga prodhues si Scania. 

Grupi Van Hool ka prezencë të regjistruar në Republikën e Maqedonisë së Veriut përmes 

shoqërisë së varur - Shoqëria për prodhim, tregti dhe shërbime VAN HOOL MACEDONIA 

SHPKNJP Ilinden, me seli në rr. 102, blloku 16/TIRZ, Bunarxhik, Shkup, Republika e 

Maqedonisë së Veriut dhe me aktivitet prioritar të regjistruar - prodhimi i mjeteve motorike. 

Komisioni konstatoi se përqendrimi i parashtruar bie nën dispozitat e Ligjit për Mbrojtjen e 

Konkurrencës, sepse i plotëson kushtet e nenit 12 paragrafi (1) pika 2) dhe nenit 14 paragrafi 

(1) pika 1 dhe pika 2)) të Ligjit për Mbrojtje të Konkurrencës. 

 

Komisioni, duke marrë parasysh kriteret e nenit 17 paragrafi (2), paragrafi (3) dhe paragrafi 

(4) të Ligjit për mbrojtjen e konkurrencës dhe pikën 6 (b) të Udhëzimeve për përcaktimin e 

rasteve në të cilat gjatë vlerësimit të përqendrimeve, Komisioni për Mbrojtjen e Konkurrencës 

zakonisht përcakton se të njëjtat janë në përputhje me Ligjin për mbrojtjen e konkurrencës, 

vlerëson se përqendrimi i parashtruar, edhe pse bie nën dispozitat e Ligjit, është në përputhje 

me të, sepse nuk do ketë në masë të konsiderueshme pengimin, kufizimin ose prishjen e  

konkurrencës efektive të tregut ose të pjesës qenësore të tij , veçanërisht si rezultat i krijimit 

ose forcimit të pozitës dominuese të pjesëmarrësve 

 

Duke pasur parasysh këtë vlerësim të përqendrimit, Komisioni vendosi si në dispozitiv të këtij 

Aktvendimi, në përputhje me nenin 19 paragrafi (1) pika 2) të Ligjit për mbrojtjen e 

konkurrencës. 

Sipas Nenit 53 paragrafi (2) të Ligjit për mbrojtjen e konkurrencës padia nuk e prolongon 

zbatimin e aktvendimit.  

 

 

 

 

 



 

 

Udhëzim për mjetin juridik 

 

Kundër këtij aktvendimi mund të parashtrohet padi për inicim të kontestit  administrativ në 

Gjykatën Administrative të Republikës së Maqedonisë në afat prej 30 ditësh nga dita e 

dorëzimit të tij. 

